
Är isch e halbe Meter breit, 2 Meter lang 
20 kgs schwer, 10 Joohr alt 
Um in sitze Lüüt und rede über d Zuekunft und d Vergangeheit 
Är isch es Unikat us öbe 100% Handarbeit 
Ab und zue haut eine druff und mängisch machsch en klar 
Und är het Kerbe und Narbe am Rand und Tags voller Farb 
Vor luuter Stickers und Zeiche gseht me kai blanke Belag 
Nur e überfüllte Aeschebaecher und e Hampfle voll .-…??Waas 
Är isch e Züüge vo Sessions wo mr häng macht in dr Nacht 
Und sit em allererschte Daag vo Rappartment am Start 
Är stoht sit Joohre unufällig in dr Ecke vertaggt 
Är kennt jedes Projäggt vo mir jede Entstehigsprozäss 
E mängs Meischterwärk isch quasi uf sim Rugge entstande 
Und wär en Bsuecht het droppt meischtens no e Unterschrift aane 
Är isch e Züüge vo dr Zyyt – Mobiliar und Gästebuech 
Du kasch no lang go sueche aber findisch kei so freshe – lueg 
 
Und könnt r rede würd r Bänder voller Gschichte verzelle 
Den es isch: MI TISCH (4x) 
 
Und i muss sage, 
är het sich bis ahii wacker gschlaage 
Nach mänge Joohr zwüsche Tenies und ere nackte Fassade 
Posiert är no immer majestätisch in dr Mitti vom Ruum 
Und das Zyyt zeiche hinterlooht dass intressiert en wohl kuum 
Är stoht wacker uf de Bai macht e verdammt sexy Ydruck 
….I ha nen loh ryyfe wie Wyy – lugg! 
1-2 Schramme heile zäme mittels bitzeli Liim drugg 
Dr Stift uf die Wunde und nenns Alternativlook 
Ich und Är – Är und Ich sin us meh ähnlige Holz gschnitzt 
Mr sin beidi bitzli kantig aber d Qualität in Ornig 
Mr sins Bjiou vo dere Sorte findsch kai zweite so wie mir 
Är isch mit Alk in beriehrig ko, aber trinkt eigentlig nie 
Und vellicht dänggsch dr i spinn – und vellicht ligsch drmit rächt 
Doch i kenn kein wo so ein het und mine gibi nit wäg 
Du kasch mr sage was de wotsch wills susch kei zweite meh git 
Vergiss IKEA du findsch niene sone stylische Tisch 
 
Und könnt r rede würd r Bänder voller Gschichte verzelle 
Den es isch: MI TISCH (4x) 
 


